
MINUTI

Il-Minuti tal-Laqgħa Nru. 52 li saret fis-26 ta’ Novembru, 2014, ġew konfermati

RAPPORT TAL‑AWDITUR ĠENERALI: AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (KONT.)


THE CHAIRMAN:  Qabel nibdew xtaqt ninforma lill-Onor. Membri li hawn talba mill-media sabiex jittieħdu xi filmati u ritratti tal-ewwel ftit minuti tax-xiehda li għandna llejla.  Ma jidhirx li hawn oġġezzjonijiet għalhekk nistieden lill-media preżenti sabiex jidħlu fil-Kamra.  

Nistiednu wkoll lis-Sur John Rizzo sabiex jidħol fil-Kamra.

Is-Sur John Rizzo daħal fil-Kamra tal-Kumitat.

THE CHAIRMAN (Onor. Jason Azzopardi):  Sur Rizzo, ngħarrfek li għadek bl-istess ġurament tal-aħħar darba.  Rigward l-email li bgħattilna, fil-fatt waqt li kont qed tixhed kont qed inberrgħen waħdi li inti mhux f’April  spiċċajt, però qgħadt lura milli ngħidha għax għedt li aktar minnek ħadd ma jista’ jgħid.  Imbagħad irċevejna l-email.  X’inhi l-preċiżazzjoni li tixtieq tagħmel?

IS-SUR JOHN RIZZO:  Bl-istess ġurament tal-aħħar darba ngħid li jien bgħatt email lill-Iskrivana tal-Kumitat fejn fiha għamilt korrezzjoni, fis-sens li fejn fix-xiehda tiegħi għamilt riferenza għal Mejju, għandha tiġi korretta għat-12 ta’ April 2013.

THE CHAIRMAN:  Għall-fini ta’ minuti, id-data tat-12 ta’ April 2013, li issa qed tgħid li hija d-data li kellek tgħid meta semmejt Mejju, għal xiex tirriferi?

IS-SUR JOHN RIZZO:  Tirriferi għad-data li fiha jiena spiċċa mill-uffiċċju ta’ Kummissarju tal-Pulizija u bdejt bħala Kap tad-Dipartiment tal-Protezzjoni Ċivili.

THE CHAIRMAN:  Grazzi ħafna.

IS-SUR JOHN RIZZO:  Grazzi lilkom u niskużi ruħi mill-ġdid.

THE CHAIRMAN:  Il-lejl it-tajjeb.  Nitlob li jissejjaħ issa lis-Sur Vassallo, li huwa x-xhud li jmiss.  

Is-Supretendent Paul Vassallo daħal fil-Kamra tal-Kumitat.

THE CHAIRMAN:   Sur Vassallo, sakemm tingħata l-ġurament ngħarrfek li kull ma tgħid jista’ jinġieb bi prova kontrik u l-proceedings huma live fuq l-internet.  Nitolbok tieħu l-ġurament.

IS-SUPRETENDENT PAUL VASSALLO:  Jiena, Paul Vassallo, naħlef li ngħid is-sewwa, sewwa kollu u xejn ħlief is-sewwa.  Hekk Alla jgħinni.

THE CHAIRMAN:  Grazzi ħafna, Sur Vassallo.  Għall-formalità tista’ tgħidilna x’kariga tokkupa llum fil-Korp tal-Pulizija?

IS-SUPRETENDENT PAUL VASSALLO:  Bħalissa qed nokkupa l-kariga ta’ Supretendent fit-taqsima ta’ kontra r-reati ekonomiċi tal-Pulizija ta’ Malta.  

THE CHAIRMAN:  Din il-kariga kont ukoll tkopriha bejn Jannar u Marzu 2013?

IS-SUPRETENDENT PAUL VASSALLO:  Ili stazzjonat fl-iskwarda mill-bidu tal-2002, sirt Supretendent fl-2008 u għadni hemm sallum.

THE CHAIRMAN:  Grazzi.  Il-Ministru Zammit Lewis.

ONOR. EDWARD ZAMMIT LEWIS (Ministru għat-Turiżmu):  L-ewwel ħaġa, biex ma noqgħodx nidħol f’ħafna preliminaries għax taf fuq liema każ qed nitkellmu, xtaqt nistaqsik x’kien l-irwol tiegħek f’tali investigazzjoni.

IS-SUPRETENDENT PAUL VASSALLO:  Fl-20 ta’ Jannar 2013 ġejt imsejjaħ minn Michael Cassar biex immur fl-uffiċċju tiegħu, fejn hu rriferieli l-artiklu li kien deher fil-ġurnal Malta Today fejn kien hemm xi indikazzjoni li kien sar xi tixħim fix-xiri taż-żejt għall-kumpanija Enemalta.  Kont ingħatajt struzzjonijiet biex immur inkellem lis-Sur Saviour Balzan, l-editur tal-Malta Today.  Fil-fatt kont mort flimkien mal-Ispettur Anġelo Gafà fl-uffiċċju tal-gazzetta tiegħu f’San Ġwann fejn tkellimna mas-Sur Balzan fuq xi informazzjoni li huwa xtaq jgħaddilna.  Wara l-meeting mort lura l-headquarters fejn tkellimt mas-Sur Michael Cassar u flimkien mas-Sur Gafà tajnih rendikont ta’ dak li kien intqal fil-laqgħa ma’ Saviour Balzan.  Għamilna pjan ta’ azzjoni bejnietna u l-għada, il-21 ta’ Jannar, is-Sur Michael Cassar, jien u l-Ispettur Gafà inżilna l-Enemalta biex nitkellmu magħhom dwar kif isir u ma jsirx il-proċess tax-xiri taż-żejt biex nitgħallmu l-proċedura li kienet tintuża.

ONOR. EDWARD ZAMMIT LEWIS:  Is-Sur Balzan indikalek il-persuni li kellek tkellem?

IS-SUPRETENDENT PAUL VASSALLO:  Fl-Enemalta, le.  Is-Sur Balzan kien semmielna lis-Sur Frank Sammut.  Fil-fatt kien anke ppublika xi rċevuti li wrew li Frank Sammut kien irċieva xi ħlasijiet mill-kumpanija Trafigura bħala consultancy fees.

ONOR. EDWARD ZAMMIT LEWIS:  Jiġifieri bdejtu l-investigazzjoni tagħkom minn Frank Sammut?

IS-SUPRETENDENT PAUL VASSALLO:  Iva, minn Frank Sammut.

ONOR. EDWARD ZAMMIT LEWIS:  Imbagħad bqajtu sussegwentement tmorru għall-ismijiet l-oħra?

IS-SUPRETENDENT PAUL VASSALLO:  Iva.

ONOR. EDWARD ZAMMIT LEWIS:  Inti kont parti minn team investigattiv.  X’kien il-kompożizzjoni tat-team?  Min kontu?

IS-SUPRETENDENT PAUL VASSALLO:  It-team konna l-Assistent Kummissarju, Michael Cassar, bħala l-Kap tal-iskwadra, jien kont id-Deputat Kap u kien hemm ukoll l-Ispettur Anġelo Gafà li għamel il-lion’s share tax-xogħol bħala investigatur.

ONOR. EDWARD ZAMMIT LEWIS:  Jiġifieri kien l-ikar wieħed hands on.

IS-SUPRETENDENT PAUL VASSALLO:  Jien ma kontx involut f’kull qasam jew f’kull laqgħa li saret u jidhirli li lanqas is-Sur Cassar ma kien għax kien hemm istanzi fejn lanqas kien Malta, però Anġelo Gafà kien kważi involut f’kollox.

ONOR. EDWARD ZAMMIT LEWIS:  Ngħid sew li inti ma kontx preżenti f’kull fażi tal-interrogatorji li saru?

IS-SUPRETENDENT PAUL VASSALLO:  Le, ma kontx.  Kien hemm forsi stanzi fejn is-Sur Cassar u s-Sur Gafà kienu qegħdin jitkellmu ma’ persuna u jien kont immur nagħmel xi tfittxija jew xi enquires li jkun hemm bżonn barra.  Ngħid ukoll li l-iskwadra kien fiha 13-il spettur, jiġifieri kien hemm 12-il spettur ieħor li riedu l-attenzjoni tagħhom ukoll.

ONOR. EDWARD ZAMMIT LEWIS:  Qatt kont preżenti fiżikament waqt l-interrogatorji li saru lil George Farrugia?

IS-SUPRETENDENT PAUL VASSALLO:  Iva, kont preżenti waqt l-ewwel interrogatorju tiegħu.  Ovvjament wara li ġbarna l-informazzjoni tagħna, ħarġu ċerti fatti u ġew mgħoddijin ċerti fatti lilna minn Saviour Balzan, rajnihom, analizzajnihom, għamilna l-verifiki tagħna u kien hemm żmien fejn kien opportun li nibagħtu għal George Farrugia.  Konna tkellimna ma’ George Farrugia dwar dawn il-fatti, però għad-domandi pertinenti, cioè li kienu importanti għall-investigazzjoni, niftakar li George Farrugia f’dak l-interview kien għażel li ma jirrispondix.

ONOR. EDWARD ZAMMIT LEWIS:  U f’mument minnhom qamet il-kwestjoni tal-maħfra.
IS-SUPRETENDENT PAUL VASSALLO:  Iva.

ONOR. EDWARD ZAMMIT LEWIS:  Għal dak li jirrigwarda lilek personali, kif sirt taf bil-maħfra l-ewwel darba?

IS-SUPRETENDENT PAUL VASSALLO:  Personalment naħseb li sirt naf bil-maħfra mill-gazzetti li kienet tpoġġiet fuq il-mejda bħala waħda mill-għodod li kienu qed jikkunsidraw.  Niftakar ukoll li Michael Cassar kien qalli li kien qed jitħajjar jimbotta lejn maħfra presidenzjali biex inkunu nistgħu navvanzaw fl-investigazzjoni.

ONOR. EDWARD ZAMMIT LEWIS:  Fil-perjodu ta’ qabel ma kien hemm l-intenzjoni li tingħata maħfra – imbagħad kien hemm fażi fejn il-maħfra ġiet abbozzata u ngħatat formalment – jiġifieri qabel ma smajt bl-intenzjoni mill-mezzi tax-xandir jew mill-gazzetti, kif għedt tejjeb inti, xi ħadd min-naħa tal-Gvern, b’mod speċifiku min-naħa tal-Uffiċċju tal-Prim Ministru, kellmek jew ikkonsultak fuq possibilità li tingħata maħfra?

IS-SUPRETENDENT PAUL VASSALLO:  Le, u lanqas kont involut mas-superjuri tiegħi f’diskussjonijiet dwar l-għoti o meno ta’ maħfra presidenzjali.  Kif għedtlek, li smajt kien li kienet on the table li l-Gvern kien lest li jikkunsidraha, li Michael Cassar kien semmiha li kien qed jikkunsidra li jużaha wkoll, imbagħad, minn hemm ‘l hemm, baqa’ jissemma li se tingħata, se tingħata, u fl-aħħar ingħatat.  Però jien ma kont involut fl-ebda diskussjoni dwar l-għoti tal-maħfra.

ONOR. EDWARD ZAMMIT LEWIS:  Bħala fatt, qabel ma ssemmiet fil-media, taf jekk il-kollegi tiegħek fil-Pulizija Eżekuttiva ġewx ikkonsultati dwar l-intenzjoni jew il-possibilità li tingħata maħfra?

IS-SUPRETENDENT PAUL VASSALLO:  Ma jidhirlix li xi ħadd minn tagħna qal li ġie kkonsultat fuq il-maħfra.  Għadni sal-lum ma nafx jekk xi ħadd minn tagħna ġiex avviċinat biex jitkellem dwar il-maħfra jew le.  Xejn.  Smajtha fil-gazzetti, smajtha mingħand Michael Cassar, imbagħad ingħatat lil Farrugia.

ONOR. EDWARD ZAMMIT LEWIS:  Kont involut fl-abbozzar, jiġfieri fit-tfassil, tal-kundizzjonijiet tal-maħfra?
 
IS-SUPRETENDENT PAUL VASSALLO:  Le, ma kontx involut.

ONOR. EDWARD ZAMMIT LEWIS:  Wara li effettivament ingħatat il-maħfra, inti kont preżenti fiżikament għal xi interrogatorju ta’ George Farrugia?

IS-SUPRETENDENT PAUL VASSALLO:  Ma jidhirlix li kont preżenti.  Li kien qed isir kien debriefing minn Anġlu Gafà, li kien qed jitkellem fit-tul ma’ George Farrugia u kien qed idur il-punti miegħu u jagħmel in-notamenti tiegħu dwar il-fatt.  Jista’ jkun li ġieli dħalt biex nara jekk hux kollox sew, kellux bżonn xi ħaġa o meno, jew dħalt nieħu kafè fl-uffiċċju waqt li kienu qegħdin jieħdu xi break huma, però ma jidhirlix li pparteċipajt attivament wara li ngħata l-maħfra.  Naf li kien jiġi għand Anġlu Gafà u kien jieħu debriefing tajjeb mingħand Gafà.

ONOR. EDWARD ZAMMIT LEWIS:  Bħala fatt, inti personalment, taf jekk l-imġiba għal dak li huwa l-interrogatorju ta’ George Farrugia, wara li effettivament ingħata l-maħfra, inbidlitx?

IS-SUPRETENDENT PAUL VASSALLO:  L-imġiba nbiddlet.

ONOR. EDWARD ZAMMIT LEWIS:  F’liema sens?

IS-SUPRETENDENT PAUL VASSALLO:  Le, qed ngħid inbidlet għax qed nirrepeti dak li għedt inti!  Waqt l-ewwel interrogazzjoni kien nervuż ħafna, qisu ried jgħid xi ħaġa u kien qed jiddejjaq.  Tinsiex li konna għamilna l-verifiki, kellna ċerti fatti u bdejna nippreżentaw il-fatti quddiemu u kien għażel li ma jirrispondihomx.  Dak li semmew il-kollegi dwar il-body language huwa minnu; il-body language tiegħu kienet daqsxejn ta’ giveaway dak il-ħin.  Wara li ngħata l-proklama, m’iniex se ngħid li sar kunfidenti, imma kien iktar at liberty to speak.  Kien jaf bħala fatt li aħna konna qegħdin niċċekkjaw il-fatti biex fejn stajna, naċċertaw ruħna li qed jgħid il-verità.  Li nafu fiċ-ċert huwa li waħda mill-kundizzjonijiet tiegħu hija li jrid jgħid il-verità.  Kieku qbadnih jgħid gibda f’xi ħin, hemm għandu għax jitlef kollox u naħseb li aħna konna nkunu obbligati nirrapurtaw.

ONOR. EDWARD ZAMMIT LEWIS:  Meta qed tgħid li l-imġiba tiegħu kienet giveaway għal-liema stadju qed tirriferi?

IS-SUPRETENDENT PAUL VASSALLO:  Fil-bidu.  Fil-fatt fil-bidu kien nervuż qisu jrid jitkellem...  Ma nafx kif naqbad niddiskriviha, imma naħseb li inti, bħala avukat fil-qorti tinduna meta jkun hemm ċerta body language; there is something to push for.  U fil-fatt hekk sar.

ONOR. EDWARD ZAMMIT LEWIS:  U wara li ngħata l-maħfra kien koperattiv.

IS-SUPRETENDENT PAUL VASSALLO:  Iva.  Ġie kull darba li ssejjaħ, ta l-informazzjoni li tlabna.  Fejn seta’ jirkupra xi informazzjoni li kien hemm bżonn mar jirkupraha, fejn kien hemm bżonn li jsiru konfronti, anke skomdi, saru l-konfronti u anke attenda għalihom.  Ma kienx rikalċitanti.

ONOR. EDWARD ZAMMIT LEWIS:  Xi wieħed mill-konsulenti legali tiegħu kkomunika miegħek f’xi mument?

IS-SUPRETENDENT PAUL VASSALLO:  Le, ma jidhirlix.  Safejn naf jien dak għandu lill-Avukat  Franco Debono u lill-Avukat Borg Cole.  

ONOR. EDWARD ZAMMIT LEWIS:  Mill-informazzjoni li takom George Farrugia mxejtu iktar fl-investigazzjoni?  U f’liema sens imxejtu iktar?

IS-SUPRETENDENT PAUL VASSALLO:  Naħseb li mill-informazzjoni li ngħatajna ssudajna l-każ li kellna kontra l-oħrajn, fis-sens li kien qiegħed jagħti ċerta informazzjoni dwar kif kienu qegħdin jaħdmu, kif kienu qegħdin jitħallsu l-kickbacks, eċċ, eċċ.  Kien hemm ukoll il-każijiet ta’ Tarcisio Mifsud u Alfred Mallia li ma konniex nafu bihom u li tfaċċaw meta hu nfurmana li kien iħallas il-parcella lilhom ukoll, però ma jidhirlix li kien hemm xi avvanzi kbar li stajna nieħdu minna din.  Ma jidhirlix li kien hemm xi tibdil kbir, però żgur li rrinfurzajna l-każ li kellna qabel.

ONOR. EDWARD ZAMMIT LEWIS:  Ngħid sew li kien hemm persuni li kienu indagati mill-Pulizija Eżekuttiva u li għalaqtu l-każ dwarhom, indipendentament minn dak li qal fid-depożizzjoni tiegħu George Farrugia fl-istadju tal-interrogatorju?

IS-SUPRETENDENT PAUL VASSALLO:  Kien hemm xi nies...

ONOR. EDWARD ZAMMIT LEWIS:  Inti qed tgħid li rrifforzajtu l-każ tagħkom fil-konfront ta’ persuni li l-ewwel kienu indagati, imbagħad sussegwentament tressqu l-qorti.  Li qed ngħidlek jien huwa li kien hemm persuni, li indipendentament minn dak li qal George Farrugia wara li ngħata l-maħfra, xorta stajtu tmexxu kontrihom, jiġifieri kellkom każ biex wieħed jitla’ l-qorti.

IS-SUPRETENDENT PAUL VASSALLO:  Għandna erbgħa li kienu involuti fl-Island Bunker Oils Limited (IBOL); it-tnejn l-oħra kienu ex impjegati tal-Enemalta, però dawk wara, bix-xhieda ta’ George Farrugia, li kien tahom xi rigali, u li għad fadal pendenti huwa ta’ ħutu.

ONOR. EDWARD ZAMMIT LEWIS:  Pendenti f’liema sens?

IS-SUPRETENDENT PAUL VASSALLO:  Pendenti fis-sens li għad baqalna nikkonkludu dak li konna qegħdin nagħmlu, biex tittieħed deċiżjoni dwar il-punt li jmiss.  Forsi ssemmili xi isem biex tfakkarni?

ONOR. EDWARD ZAMMIT LEWIS:  Ħalli nagħtik eżempju ċar: Frank Sammut.  Frank Sammut had a case to answer in court minħabba d-depożizzjoni ta’ George Farrugia?

IS-SUPRETENDENT PAUL VASSALLO:  No, not entirely.  Frank Sammut kien ammetta magħna waqt l-interrogatorju.

ONOR. EDWARD ZAMMIT LEWIS:  Jiġifieri xorta kontu se tressquh.

IS-SUPRETENDENT PAUL VASSALLO:  Frank Sammut kien ammetta, jien m’għedtx li ma kienx ammetta, però bix-xiehda tiegħu, George Farrugia kien issoda l-każ.

ONOR. EDWARD ZAMMIT LEWIS:  Però kien hemm ammissjoni.

IS-SUPRETENDENT PAUL VASSALLO:  Iva.

ONOR. EDWARD ZAMMIT LEWIS:  Fl-istadju li kontu qed tieħdu l-istatements tan-nies kien hemm ammissjonijiet oħra milli taf inti?

IS-SUPRETENDENT PAUL VASSALLO:  Iva, kien hemm xi ammissjonijiet minn ċerti nies.  Pereżempju, Alfred Mallia ammetta kollox magħna.  Jidhirli wkoll li anke Portelli u Cassar kienu ammettew.

ONOR. EDWARD ZAMMIT LEWIS:  Jiġifieri dawn ammettaw fil-fażi tal-istatement lill-Pulizija.

IS-SUPRETENDENT PAUL VASSALLO:  Iva.

ONOR. EDWARD ZAMMIT LEWIS:  Li qed ngħid jien huwa li allura stajtu tmexxu ‘il hinn minn dak li qalilkom George Farrugia jekk kellkom ammissjoni.

IS-SUPRETENDENT PAUL VASSALLO:  Mela billi jkollok ammissjoni...  Wieħed irid joqgħod attent li ma tiġix revokata jew irtirata l-ammissjoni fil-qorti.  Jiġifieri xorta trid tagħmel...

ONOR. EDWARD ZAMMIT LEWIS:  Imma dak biex tasal għall-fażi tal-arraignment għax jekk għandek ammissjoni se tressqu.  Issa jekk ikollokx suċċess fil-conviction  hija ħaġa oħra.

IS-SUPRETENDENT PAUL VASSALLO:  Le, Onorevoli, skużani.  Billi għandek ammissjoni ma jfissirx li tista’ tmur il-qorti biha għax jista’ jirtiraha at any time.  Jien irrid norbot u nikkorobora l-ammissjoni b’xi prova jew b’xi xhud.  Imbilli qabdu u ammettaw, irid ikun hemm ċerta prova jew korraborazzjoni tal-fatti.  Imbagħad inkunu nistgħu mmorru l-qorti b’ċerta ċertezza.  M’iniex se mmur il-qorti mingħajr ma nkun ċert mill-każ tiegħi!

ONOR. EDWARD ZAMMIT LEWIS:  Il-prova estranja għall-ammissjoni kienet biss George Farrugia?  Jew kien hemm ukoll dokumentazzjoni?

IS-SUPRETENDENT PAUL VASSALLO:  Le, George Farrugia u dokumentazzjoni.

ONOR. EDWARD ZAMMIT LEWIS:  Liema dokumentazzjoni kien diġà takom inizjalment Saviour Balzan.

IS-SUPRETENDENT PAUL VASSALLO:  Saviour Balzan ma kienx tana ħafna dokumentazzjoni.  Saviour Balzan tana dawk l-invoices li ġew ippubblikati fil-gazzetta.  Kien uriena invoices oħrajn u qalilna li ra xi invoices oħrajn, però ried iġibhom mingħand ħaddieħor.

ONOR. EDWARD ZAMMIT LEWIS:  Jiġifieri kien takom prova ċara...

IS-SUPRETENDENT PAUL VASSALLO:  Pereżempju dawk id-dokumenti kienu tajbin kontra Frank Sammut.  Minnhom stajna naraw li Frank Sammut kien qed jieħu 75 cents fuq kull tunnellata u stajna naraw fejn kienu qed imorru l-pagamenti; stajna nsegwu l-money trail.

ONOR. EDWARD ZAMMIT LEWIS:  Indipendentament mill-istqarrija jew stqarrijiet ta’ George Farrugia.

IS-SUPRETENDENT PAUL VASSALLO:  Però imbagħad bix-xiehda u l-informazzjoni ta’ Farrugia stajna nikkonkretizzaw aktar dik l-informazzjoni li kellna.

ONOR. EDWARD ZAMMIT LEWIS:  Id-depożizzjoni jew depożizzjonijiet ta’ George Farrugia fl-istadju tal-istqarrija, u l-verżjonijiet u dokumentazzjoni apparti George Farrugia, kienu jaqblu?  Jiġifieri kkorroboraw lil xulxin?  Dak li qalilkom George Farrugia u l-provi dokumentari u provi u evidenzi oħra lil hinn minn George Farrugia, jaqblu?  

IS-SUPRETENDENT PAUL VASSALLO:  Iva.  Kien hemm korroborazzjoni ta’ informazzjoni bejn li ntqal u li sibna fid-dokumentazzjoni.

ONOR. EDWARD ZAMMIT LEWIS:  Kien hemm kunflitti?

IS-SUPRETENDENT PAUL VASSALLO:  Le, ma jidhirlix li kien hemm xi kunflitti.  Jista’ jkun li forsi kien hemm xi ineżatezzi minħabba li jkun għadda ż-żmien jew minħabba l-memorja.  Fil-fatt dejjem ikun hemm dik in-naqra varjazzjoni, imbagħad jispetta lilek li tara ftit u tqabbel il-fatti.

ONOR. EDWARD ZAMMIT LEWIS:  Inkun qed ngħid sew li inti, bħala Supretendent, bdejt tinvestiga dan il-każ u għadek fih illum?  

IS-SUPRETENDENT PAUL VASSALLO:  Jien bdejt ninvestigah u nassisti lil Michael Cassar fih.  Dak iż-żmien ma kontx preżenti f’kull parti.

ONOR. EDWARD ZAMMIT LEWIS:  M’iniex qed ngħidlek jekk kontx fiżikament preżenti f’kull parti; diġà stabilixxejna li ma kontx.

IS-SUPRETENDENT PAUL VASSALLO:  Meta Gafà telaq minn magħna f’Ġunju 2013, il-każ ġie mgħoddi lill-Ispettur Ferris biex jieħu over, janalizza, jistudja u jkompli bil-prosekuzzjonijiet u bl-investigazzjonijiet fejn kien hemm bżonn.  Naf li f’April 2013 id-disa’ volumi ta’ files kienu telgħu għand il-Kummissarju u baqgħu hemmhekk sa Lujlu 2014.  Imbagħad mar għalihom Ferris meta Raymond Zammit sar Aġent Kummissarju, niżżilhom u jien tajtu struzzjonijiet biex jaqbad il-file in kwantu ta’ dak li kien għad baqa’ outstanding, iduru, jassoċċja ruħu fil-każ, fl-investigazzjoni, u jara l-provi li hemm bil-għan li jikkonkludi ‘l hawn jew ‘l hemm bil-karti li kien hemm.

ONOR. EDWARD ZAMMIT LEWIS:  Però d-domanda tiegħi hija...  Jien m’iniex qed nistaqsik fejn kienu l-files fiżikament jew jekk inti kontx preżenti f’kull parti għax diġà stabbilixxejna li ma kontx.  Inti, bħala Supretendent investigattiv f’dan il-każ, kont fil-bidu u bqajt fih sallum?

IS-SUPRETENDENT PAUL VASSALLO:  Għadni sallum responsabbli għall-investigazzjonijiet u l-qorti u għandi ispettur delegat fuq ix-xogħol.

ONOR. EDWARD ZAMMIT LEWIS:  Min huwa?

IS-SUPRETENDENT PAUL VASSALLO:  L-Ispettur Ferris.  Huwa jikkordina l-investigazzjonijiet tiegħu, jien għandi s-superviżjoni tiegħu, bħalma għandi ta’ ħaddieħor, u nara li x-xogħol jimxi kemm jista’ jkun smoothly.

ONOR. EDWARD ZAMMIT LEWIS:  Illum, bħala fatt, għadkom tinvestigaw dan il-każ?

IS-SUPRETENDENT PAUL VASSALLO:  Illum bħala fatt għad fadlilna xi truf li rridu nikkonkludu.  Fil-fatt li kien qed jagħmel Ferris matul is-sajf, fost xogħlijiet oħra li kellu, kien li kien qiegħed ilesti biex jagħtina l-konklużjoni fuq il-karti li hemm.

ONOR. EDWARD ZAMMIT LEWIS:  F’mument minnhom kien hemm rapport partikolari, jiġifieri sar rapport tal-investigazzjoni.

IS-SUPRETENDENT PAUL VASSALLO:  Iva.

ONOR. EDWARD ZAMMIT LEWIS:  X’taf tgħidilna dwaru?  Min iffirmah?  F’liema stadju sar dan ir-rapport?

IS-SUPRETENDENT PAUL VASSALLO:  Ir-rapport, li jekk niftakar sew fih madwar 160 faċċata, kien ġie redatt minn Anġlu Gafà fejn jiddeskrivi l-partijiet kollha tal-investigazzjoni; x’għamilna u x’ma għamilniex matul l-investigazzjoni u min kien responsabbli għal xiex.  Niftakar li dak ir-rapport kien iffirmat mill-Ispettur Gafà u minn Michael Cassar; għal xi raġuni, jien ma ffirmajtux.  Jista’ jkun li ma kontx preżenti meta l-file mexa dakinhar u allura kienu għaddewh mingħajr il-firma tiegħi.  Imma jekk ikun hemm firma ta’ żewġ uffiċjali huwa biżżejjed.

ONOR. EDWARD ZAMMIT LEWIS:  Jiġifieri ngħid sew li m’hemmx raġuni partikolari għafejn ma ffirmajtux?

IS-SUPRETENDENT PAUL VASSALLO:  F’liema sens?

ONOR. EDWARD ZAMMIT LEWIS:  Jiġifieri ma kienx hemm raġuni għalfejn ma ffirmajtux.

IS-SUPRETENDENT PAUL VASSALLO:  Ma kelli ebda problema biex niffirma r-rapport.  Ma kelli ebda oġġezzjoni, jiġifieri mhux ma ffirmajtux għax ma ridtx niffirmah jew għax għandi problema, imma għax iċ-ċirkostanzi ġew kif ġew.

ONOR. EDWARD ZAMMIT LEWIS:  Taf jekk il-kollegi tiegħek kenux involuti fit-tfassil tad-dokument tal-maħfra?  

IS-SUPRETENDENT PAUL VASSALLO:  Jiġifieri l-Ispettur Gafà u s-Sur Michael Cassar?  Ma nafx ngħidlek jekk kenux involuti.

ONOR. EDWARD ZAMMIT LEWIS:  F’xi mument fil-kors tal-investigazzjonijiet fejn kont preżenti inti, issemmew xi politiċi, jiġifieri xi nies li inti tassoċċjahom mad-dinja politika?

IS-SUPRETENDENT PAUL VASSALLO:  Dażgur.  Kienu ssemmew Austin Gatt u Tonio Fenech; Tonio Fenech minħabba l-kwestjoni tal-arloġġ u Austin Gatt għax kien hemm fejn qal li kienu jsiru xi laqgħat – kien imniżżel bħala “Aust” jew “AG”.  Dawn ġew nitkellma fid-Depot tal-Pulizija, però jien ma kontx preżenti meta ġew mitkellma dawn in-nies.

ONOR. EDWARD ZAMMIT LEWIS:  Li xtaqt inkun naf iktar bi preċiżjoni huwa x’għamiltu bħala Pulizija Eżekuttiva wara li ssemmew dawn iż-żewġ persuni mid-dinja politika.

IS-SUPRETENDENT PAUL VASSALLO:  Jien m’għamilt xejn u lanqas kont involut fil-laqgħat.  Naf li ġew id-Depot...

ONOR. EDWARD ZAMMIT LEWIS:  Jew forsi taf x’għamel l-investigating team?

IS-SUPRETENDENT PAUL VASSALLO:  Mir-rapport naf li ġew mitkellma dwar dawn il-fatti, però  kif għedtlek, jien ma kontx preżenti u ma nafx x’ġara u ma ġarax.

ONOR. EDWARD ZAMMIT LEWIS:  Jiġifieri ma tafx x’ġara fl-interrogatorju u x’kien l-eżitu tiegħu, jiġifieri jekk tawx xi informazzjoni u jekk iva, x’informazzjoni taw?

IS-SUPRETENDENT PAUL VASSALLO:  Ma jidhirlix li taw xi informazzjoni.

ONOR. EDWARD ZAMMIT LEWIS:  Xi ħaġa qalu żgur, għax jekk ġew mitkellma...  

IS-SUPRETENDENT PAUL VASSALLO:  Iva, imma jien ma kontx preżenti.  Jien ma nistax nitkellem fuq xi ħaġa jekk ma kontx preżenti.

ONOR. EDWARD ZAMMIT LEWIS:  Jiġifieri ma tistax titkellem għax...

IS-SUPRETENDENT PAUL VASSALLO:  ...ma kontx preżenti.

ONOR. EDWARD ZAMMIT LEWIS:  Kollox sew.

ONOR. JUSTYNE CARUANA (Segretarju Parlamentari għad-Drittijiet ta’ Persuni b’Diżabilità u Anzjanità Attiva):  Sur Vassallo, hawnhekk m’aħniex il-qorti, allura mhijiex kwestjoni ta’ detto del detto eċċ, jiġifieri jekk inti taf xi ħaġa li ġiet a konoxxenza tiegħek, anke jekk ma kontx preżenti, tista’ tgħidha, imbagħad aħna nivvalutawha skont il-każ.
IS-SUPRETENDENT PAUL VASSALLO:  La ma kontx involut fil-konversazzjoni m’iniex se nistaqsi dwarha.

ONOR. JUSTYNE CARUANA:  Jiġifieri inti ma staqsejtx u ma ġejtx infurmat?

IS-SUPRETENDENT PAUL VASSALLO:  Le, ma ġejtx infurmat.

ONOR. JUSTYNE CARUANA:  Assolutament xejn?

IS-SUPRETENDENT PAUL VASSALLO:  Ma kontx preżenti jien!

ONOR. JUSTYNE CARUANA:  F’liema parti kont involut direttament?  Hawnhekk issemmejt li kont parti mill-investigating team.

IS-SUPRETENDENT PAUL VASSALLO:  Naf li ssemmejt.  Jien kont involut fl-ewwel interview ma’ George Farrugia, għamilt tfittxijiet għand Tancred Tabone, għand Francis Portelli, għand Anthony Cassar, mort narresta lil Alfred Mallia u għamiltlu search ukoll, kont involut fl-interrogatorju ta’ Mallia, Mifsud, Tabone eċċ.  Imma f’tal-Ministri ma kont involut xejn.

ONOR. JUSTYNE CARUANA:  Ma kontx involut, però...

IS-SUPRETENDENT PAUL VASSALLO:  Ma kontx preżenti waqt li ġew mitkellma u ma kontx involut fil-proċess u fl-approvazzjoni, f’xejn.

ONOR. JUSTYNE CARUANA:  Però fil-proċess ta’ qabel kien hemm xi riżultanzi li jistgħu jwassluk sal-Ministri?

IS-SUPRETENDENT PAUL VASSALLO:  Meta tkellimna ma’ Farrugia kien hemm il-kwestjoni tal-arloġġ tal-Lira li kien ingħata l-Ministru Tonio Fenech.  George Farrugia kien qal li ħuh Raymond kien ċempillu biex imur miegħu għax kien xtaq jagħti dak ir-rigal lill-Ministru Fenech.  Meta ġie mistoqsi dwar Austin Gatt jidhirli li kien qal qed jipprova jagħmel xi laqgħat miegħu, però ma kienx irnexxilu.  Jista’ jkun li kien qed jipprova javvanza xi proposta fuq ix-xogħol taż-żejt, però ma kienx irnexxilu jiltaqa’ miegħu.

ONOR. JUSTYNE CARUANA:  Minn mistoqsijiet lil persuni oħra kien irriżulta li kien hemm xi ammonti ta’ flus li ġew mgħoddija għal xi kampanja elettorali.

IS-SUPRETENDENT PAUL VASSALLO:  Dik qrajtha fir-rapport tagħna tal-Pulizija.  Jidhirli li kien hemm li ngħata Lm2,000 jew €2,000 lit-tifel ta’ Gatt.

ONOR. JUSTYNE CARUANA:  Jiġifieri għalkemm ma kontx preżenti f’ċerti proċeduri, inti r-rapport qrajtu.

IS-SUPRETENDENT PAUL VASSALLO:  Iva.

ONOR. JUSTYNE CARUANA:  Mir-rapport li qrajt, għalkemm inti direttament ma kontx involut, irriżultawlek xi affarijiet in konnessjoni ma’ dan il-każ li forsi jispikkaw iktar minn oħrajn?

IS-SUPRETENDENT PAUL VASSALLO:  Le, ma jidhirlix.

ONOR. JUSTYNE CARUANA:  In relazzjoni mal-fuel procurement, eċċ.

IS-SUPRETENDENT PAUL VASSALLO:  Relazzjoni f’liema sens?  Aħna qegħdin nitkellmu fuq l-involviment tal-Ministri?

ONOR. JUSTYNE CARUANA:  Ir-rapport qrajtu inti, ma qrajtux jien!

IS-SUPRETENDENT PAUL VASSALLO:  Iva naf, imma ma nafx x’tixtieq tkun taf mingħandi.

ONOR. JUSTYNE CARUANA:  Ir-rapport in ġenerali.

IS-SUPRETENDENT PAUL VASSALLO:  Ir-rapport fih 160 paġna u jkopri tliet xhur ta’ investigazzjonijiet tqal u intensivi.  

ONOR. JUSTYNE CARUANA:  Il-main highlights li inti bħala investigatur ta’ esperjenza...

IS-SUPRETENDENT PAUL VASSALLO:  Li fil-fuel procurement kien hemm stramberiji fil-mod kif kienu jsiru, għax ma kienx hemm records.  Naħseb li ħaġa stramba li skoprejna dakinhar meta nżilna biex naraw kif taħdem u ma taħdimx is-sistema tal-fuel procurement kienet li ftit qabel biss kienu bdew iżommu records b’mod sistematiku, għax qabel kienu pjuttost hit and miss.  Kien ikun hemm envelopes b’ċerti karti ġo fihom li wara jiġu siġġillati.  Għalkemm konna sibna xi minuti dwar fuel procurement, ma sibniex ħafna.  Jiġifieri mhux speċi mort u sibt xi bound volumes li tista’ tużahom biex minnhom issegwi kif kien isir il-proċess.  

Jidhirli li kien hemm boards kienu maħturin mill-managers tal-Enemalta li kienu jiddeċiedu fuq il-bżonnijiet; kien hemm min ikopri l-angolu tekniku biex jara x’tip ta’ żejt iridu għal ċertu xogħol, il-procurement minn fejn kienu se jġibuh u t-tip ta’ offerti li kellhom.  Dawn kienu jiltaqgħu ġo kamra, jieħdu deċiżjoni skont il-karti li jkollhom u minn hemm imbagħad kienu jinfurmaw lill-bidder li jkun rebaħ il-kuntratt.

IS-SUPRETENDENT PAUL VASSALLO:  Jiġifieri qed nifhem sew li inti, bħala investigatur, ma kkonstatajtx li kien hemm xi proċedura regolari?

IS-SUPRETENDENT PAUL VASSALLO:  Naħseb li s-sistema taż-żamma tar-records ma kenitx regolari.

ONOR. EDWARD ZAMMIT LEWIS:  Biex inkompli ftit ma’ dak li qalet l-Onor. Caruana, meta mortu l-Enemalta...  L-ewwel nett dan il-proċess kien isir mill-Enemalta?

IS-SUPRETENDENT PAUL VASSALLO:  Iva.

ONOR. EDWARD ZAMMIT LEWIS:  Jiġifieri meta mortu intom sibtu li ma kienx hemm bord fiss li jiddeċiedi fuq il-fuel procurement?
IS-SUPRETENDENT PAUL VASSALLO:  Il-bord kien fiss, il-metodu li ma kienx fiss għax kienu l-managers tad-dipartimenti rilevanti.

ONOR. EDWARD ZAMMIT LEWIS:  Jiġifieri l-persuni kienu fissi.

IS-SUPRETENDENT PAUL VASSALLO:  Iva.

ONOR. EDWARD ZAMMIT LEWIS:  Ma kienx hemm standard procedures li jsegwu u dokumentazzjoni li tinżamm b’mod regolari?

IS-SUPRETENDENT PAUL VASSALLO:  Jekk kien hemm standard procedures ma kenux dokumentati, jew ma kenux dejjem dokumentati.  Fil-fatt dik kienet il-problema; ma sibniex records fuqxiex nibbażaw ruħna.

ONOR. EDWARD ZAMMIT LEWIS:  Jiġifieri bdejtu ssibu nuqqas ta’ records ta’ kif waslu għal ċerti deċiżjonijiet.

IS-SUPRETENDENT PAUL VASSALLO:  Dik kienet waħda mill-problemi.

ONOR. EDWARD ZAMMIT LEWIS:  Meta kien qed jixhed quddiem dan il-Kumitat, George Farrugia kien qal li l-flus li kien ħallas – dejjem skont kif qal hu – kien ħallashom għalxejn.  Fil-kors tar-rapport li sar mill-Pulizija Eżekuttiva, dejjem minn  dak li taf inti, x’tista’ tiddeżumi li ried jgħid biha li “ħallashom għalxejn”?

IS-SUPRETENDENT PAUL VASSALLO:  L-uniku issue li nista’ niftakar li ħallas għalxejn kien meta qal li kien ta somma flus lil Tarcisio Mifsud biex jieħu kuntratt, u dak il-kuntratt ma ngħatax lilu.  Meta kien mar ikellem lil Mifsud dwar dan, kien qallu: dak biex ma tirbaħhomx kollha, għax inkella jkun suspettuż.  Dik li nista’ niftakar li tista’ tgħid li ħallas għal xejn.  Iktar minn hekk, jekk ħallas xi darba oħra għal xejn, ma nafx.  Dik biss daqqitli meta għedtli hekk.

ONOR. EDWARD ZAMMIT LEWIS:  Bħala proċedura mill-Pulizija Eżekuttiva, wara li George Farrugia ngħata maħfra, għamiltu xi eżerċizzju formali fejn iċċekkjajtu l-proċeduri li hemm il-qorti – hemm proċeduri li għadhom pendenti s’issa u proċeduri oħra li tlestew – ma’ dak li qalilkom George Farrugia biex taraw jekk hu mexiex mal-kundizzjoni tiegħu fil-maħfra, jiġifieri li jgħid il-verità u l-verità kollha?  Qatt formalment il-Pulizija Eżekuttiva, wara li ngħatat il-maħfra, għamlet dan l-eżerċizzju?

IS-SUPRETENDENT PAUL VASSALLO:  Le, ma jidhirlix.

ONOR. EDWARD ZAMMIT LEWIS:  Jiġifieri meta qed tgħidilna li safejn taf inti, dan s’issa takom informazzjoni li hija tajba u li stajtu tmexxu fuq l-investigazzjonijiet tagħkom, mhux għax għamiltu xi eżerċizzju formali, però għax s’issa deherlek li takom informazzjoni...

IS-SUPRETENDENT PAUL VASSALLO:  Le, mhux għax s’issa deherli; jien m’iniex se noqgħod fuq l-opinjoni tiegħi.  Għedt hekk għax s’issa, fejn ivverifikajna,  sibna li kien tajjeb.  Kif spjegajtlek qabel, ikun hemm xi ftit varjazzjoni li jkunu minħabba memorja, imma dak li ċċekkjajna fuq li qalilna s’issa...  Jiġifieri jekk qalilna li ta xi ħaġa lil xi ħadd u aħna vverifikajna li veru xtara dik ix-xi ħaġa biex jagħtiha lit-“tali”, allura bilfors li mexjin on the right track.

ONOR. EDWARD ZAMMIT LEWIS:  Meta qed tgħidu li sibtu li kien tajjeb, dan għaliex wassalkom għal iktar arraignments ta’ nies?

IS-SUPRETENDENT PAUL VASSALLO:  Le, pereżempju ta’ Mallia u ta’ Mifsud ma konniex nafu bihom.  Meta semmihom bħala nies li kienu rċevew ħlasijiet mingħandu u aħna morna għalihom u tkellimna magħhom, wieħed minnhom ammetta li veru kien dak.

ONOR. EDWARD ZAMMIT LEWIS:  Jiġifieri għalhekk qed tgħid li kien tajjeb, għax xi ħadd ikkorrobora...

IS-SUPRETENDENT PAUL VASSALLO:  M’iniex qed ngħidlek li tajjeb, imma qed ngħidlek li s’issa m’għandix għalfejn nemmen li ma kienx tajjeb.

ONOR. EDWARD ZAMMIT LEWIS:  Meta staqsejtu lil George Farrugia dwar informazzjoni, irbattuha ma’ xi timeframe partikolari?  Jew staqsejtuh dwar kull żmien?

IS-SUPRETENDENT PAUL VASSALLO:  Dwar kull żmien.  La tkun ingħatat il-maħfra, tkun open għal kollox.

ONOR. EDWARD ZAMMIT LEWIS:  Minn dak li rriżultalek wara li ngħatat il-maħfra u mir-rapport li inti għedtilna li għalkemm ma ffirmajtux, tabraċċah fit-totalità tiegħu, kien hemm xi perjodu li warajh George Farrugia ma takomx informazzjoni?

IS-SUPRETENDENT PAUL VASSALLO:  Le, ma jidhirlix.  Wara dak il-perjodu xorta baqa’ jitkellem ma’ Gafà.  Gafà xorta kien jibgħat għalih biex jivverifika ċerti affarijiet li jkollu bżonn waqt l-investigazzjoni.

ONOR. EDWARD ZAMMIT LEWIS:  M’iniex qed nirriferi għall-perjodu ta’ wara l-interrogatorju, għax  jien naf li George Farrugia mhux darba staqsejtuh...

IS-SUPRETENDENT PAUL VASSALLO:  Le, saru diversi interviews miegħu!

ONOR. EDWARD ZAMMIT LEWIS:  Jien qed nistaqsik jekk hemmx xi perjodu, pereżempju l-2005, li George Farrugia, warah ma takomx informazzjoni dwar x’ġara, jiġifieri hu stess illimita ruħu b’timeframe partikolari.  Irriżultalek dan?

IS-SUPRETENDENT PAUL VASSALLO:  Kif poġġejt il-mistoqsija, le ma jidhirlix li ma rrispondiex għal wara l-2005.  Jidhirli li waħda mill-concerns tas-Sur Cassar kienet li seta’ kien hemm iktar affarijiet li ma konniex nafu bihom wara l-2005 sakemm kien hemm dawk li tressqu l-qorti.  Waħda mill-concerns tiegħu kienet li jara li jekk hemm xi affarijiet, jinkixfu, però ma tax informazzjoni.  In all fairness lanqas għandna informazzjoni li kien hemm xi ħaġa wara l-2005 ta’ dik il-portata.  Milli jidher, meta daħlu ċerti nies, bdiet tinbidel il-proċedura.  Fil-fatt, meta morna hemmhekk fl-2013, jidhirli li r-records li sibna li kienu tajbin, kienu for the previous two to two and a half years, jiġifieri xi ħadd kien qiegħed jara s-sistema u jipprova jtejjibha.  So we are talking 2012, 2011, 2010.  2005 to 2010 ma kienx hemm xi ħaġa allarmanti.

ONOR. EDWARD ZAMMIT LEWIS:  Però inti qed tgħidilna li hemm perjodu partikolari...  Dan il-każ inqala’ bażikament beginning 2013, u mortu lura tliet snin, jiġifieri 2010.

IS-SUPRETENDENT PAUL VASSALLO:  Le, l-investigazzjoni tikkonċerna d-dokumenti li ġew prodotti u allura rajna li kien hemm problema f’ċerti snin meta kien hemm ċerti nies preżenti fl-Enemalta u fl-MOBC.  Lil hemmhekk kienet tiffoka l-biċċa l-kbira tal-investigazzjoni, fejn ġraw dawk il-fatti.  Post 2005, ridna naċċertaw li ma kienx hemm iktar minn dawn il-problemi għax jekk qed tmur lura għal żmien is-Sur Mallia, is-Sur Mifsud, imbagħad kien hemm oħrajn, jiġifieri it is coming forward.

ONOR. EDWARD ZAMMIT LEWIS:  Però, Sur Vassallo, id-domanda tiegħi hija jekk mill-2005 ‘l quddiem...

IS-SUPRETENDENT PAUL VASSALLO:  Ma sibna xejn li stajna...

ONOR. EDWARD ZAMMIT LEWIS:  Inti qed tgħid “aċċertajt”.  Kif aċċertajt?

IS-SUPRETENDENT PAUL VASSALLO:  M’għedtlekx aċċertajt, għidtlek li m’għandniex informazzjoni.

ONOR. EDWARD ZAMMIT LEWIS:  M’għandekx informazzjoni.

IS-SUPRETENDENT PAUL VASSALLO:  M’għandniex informazzjoni li kien hemm xi ħaġa hemmhekk u George Farrugia ħbiha jew gidbilna dwarha.

ONOR. EDWARD ZAMMIT LEWIS:  Però George Farrugia, dwar il-perjodu mill-2005 ‘l quddiem, jiġifieri till the present date, ma qalilkom xejn.

IS-SUPRETENDENT PAUL VASSALLO:  Jista’ jkun li kien hemm xi għoti ta’ rigali meta kien qed jipprova jibbiddja għal xi ħaġa, però fuq dawk id-dati m’iniex ċert.  Meta kien hemm il-privatisation tal-Petroleum Division, però irrid niċċekkja t-timeframe tagħha.

ONOR. EDWARD ZAMMIT LEWIS:  U tista’ tkun wara l-2005?

IS-SUPRETENDENT PAUL VASSALLO:  Iva, tista’ tkun wara l-2005.

ONOR. EDWARD ZAMMIT LEWIS:  L-Onor. Caruana semmietlek xi rigali lil politiċi.  Ir-rigali ngħataw direttament lill-politiċi jew lin-nies li kienu intermedjarji bejn George Farrugia u l-politiku?

IS-SUPRETENDENT PAUL VASSALLO:  Fil-każ tal-arloġġ, kif tixhed l-evidenza li għandna, kienu marru direttament Raymond u George id-dar tiegħu.  Fil-każ tal-Ministru l-ieħor jidher li d-donation ta’ Lm2,000 jew €2,000 saret through a third party.  Naħseb li aktar kienu Lm2,000 milli €2,000 għax kien qabel l-2008.

ONOR. EDWARD ZAMMIT LEWIS:  L-ewwel għedt “Ministru l-ieħor”.  Min hu dan?

IS-SUPRETENDENT PAUL VASSALLO:  Il-Ministru Gatt.

ONOR. EDWARD ZAMMIT LEWIS:  Il-Pulizija Eżekuttiva kkonduċiet investigazzjonijiet għal dak li huwa l-intermedjarju?  Il-Pulizija waslet għal min kien?  Jiġifieri jekk kif qed tgħid inti, l-flus ma ngħatawx direttament...

IS-SUPRETENDENT PAUL VASSALLO:  Il-flus ma ngħatawx bħala bribe.  

ONOR. EDWARD ZAMMIT LEWIS:  Jien m’iniex qed ngħidlek li kienu bribe.  Jien qed ngħidlek jekk fiżikament marrux għandu personali jew kienx hemm persuna oħra li...

IS-SUPRETENDENT PAUL VASSALLO:  Kien hemm persuna oħra in between żgur.

ONOR. EDWARD ZAMMIT LEWIS:  Il-Pulizija investigat min kien?

IS-SUPRETENDENT PAUL VASSALLO:  Le, ma jidhirlix li nvestigajna.

ONOR. EDWARD ZAMMIT LEWIS:  Jiġifieri ma tistax tgħidli b’ċertezza min hu.

IS-SUPRETENDENT PAUL VASSALLO:  Safejn naf jien kien it-tifel tal-Ministru Austin Gatt, però ma jidhirlix li tkellimna miegħu.  Ma’ Austin Gatt tkellmu, però jien ma kontx preżenti.

ONOR. JUSTYNE CARUANA:  Sur Vassallo, is-Sur Farrugia ġie hawnhekk, staqsejnih u jien ġenwinament dejjem kelli l-impressjoni li s-Sur Farrugia għandu iktar xi jgħid.  Bħala investigatur li kont involut f’parti u segwejt f’parti oħra, il-mument meta s-Sur Farrugia beda jitkellem magħkom imbagħad ingħata l-maħfra, kien hemm il-prosegwiment tal-interrogatorju....

IS-SUPRETENDENT PAUL VASSALLO:  Il-prosegwiment tal-interrogatorju kienet segwita mis-Sur Anġlu Gafà.  Meta aħna nitkellmu ma’ persuna, inkunu qed nagħmlu debriefing  u jekk ikun hemm debriefer wieħed minflok tnejn, tlieta jew erbgħa fejn kulħadd jipprova jagħti input u jgerfxu x-xhud iktar milli jgħinu, ikun ħafna aħjar ħalli kemm jista’ jkun ikun hemm rapport bejn tnejn min-nies sabiex tkun tista’ tieħu iktar informazzjoni. Ovvjament dan isir with certain precautions, jiġifieri xorta jkun hemm xhud preżenti.  Kien Anġelo Gafà li kien jitkellem l-iktar ma’ George Farrugia.

ONOR. JUSTYNE CARUANA:  Inti meta kont preżenti?

IS-SUPRETENDENT PAUL VASSALLO:  Jien kont preżenti meta ġie arrestat l-ewwel darba u ġie interrogat l-ewwel darba, jiġifieri meta għażel li ma jweġibx u mill-body language tiegħu kien jidher li kien hemm xi ħaġa li stajna nieħdu minnu.  Jirriżulta li l-informazzjoni li ħadna kienet dik ta’ kontra dawk li ressaqna l-qorti. After that point ma jidhirlix li kelli xi interviews miegħu fil-viċin u li dan il-bniedem tani l-impressjoni li għandu ħafna iktar xi jgħid.
ONOR. JUSTYNE CARUANA:  Mela ħalli nistaqsihielek mod ieħor.  Aħna qed nitkellmu fuq perjodu ta’ żmien li jwassalkom...  Jiġifieri qed nitkellmu fuq l-2005 sa...

IS-SUPRETENDENT PAUL VASSALLO:  Jien jidhirli li l-perjodu li nvestigajna kien mill-1999 to present day when we were there.

ONOR. JUSTYNE CARUANA:  Appuntu.  Jekk naraw effettivament x’qal George Farrugia, naqblu li ma jkoprix il-perjodu kollu li qed issemmi inti imma jkoprih parzjalment?

IS-SUPRETENDENT PAUL VASSALLO:  Hemm ċertu perjodu fejn kien constant, imbagħad saret naqra patching bl-għoti ta’ rigali wara l-2005, però wara l-2005 m’għandniex indikazzjoni li xi ħadd kien qed jindaħal jew kien qed isir xi tbagħbis fil-mod ta’ kif kien qed jinxtara ż-żejt.

ONOR. JUSTYNE CARUANA:  Però qed ngħidu li m’għandkomx indikazzjoni għaliex kien hemm cut-off date dwar l-informazzjoni li kien qed jagħti s-Sur Farrugia għal dak il-perjodu partikolari.

IS-SUPRETENDENT PAUL VASSALLO:  Il-cut-off date minn fejn qed iġġibha?  Għalfejn qed indaħħlu cut-off date?  Ma nafx għalfejn qed tidħol cut-off date.

ONOR. JUSTYNE CARUANA:  Għalhekk qed nistaqsi lilek, bħala l-persuna...

IS-SUPRETENDENT PAUL VASSALLO:  Aħna ma poġġejniex cut-off date, jiġifieri għednielu “kellimna sa, jew wara “dakinhar” biss”.

ONOR. JUSTYNE CARUANA:  Le, m’iniex qed ngħid li poġġejtha inti.

IS-SUPRETENDENT PAUL VASSALLO:  U ħadd minn tagħna.  Kif diġà għedt, waħda mill-concerns tas-Sur Michael Cassar kienet jekk kienx hemm iktar problemi wara l-2005.

ONOR. JUSTYNE CARUANA:  Eżatt.  Li qed nistaqsik jikkombaċa ma’ dak li qed tgħid inti, però qed narah mill-punto di vista ta’ min qed jagħti l-informazzjoni.  Intom kontu qed tirċievu l-informazzjoni minn perjodu sa perjodu, mentri effettivament, mill-aħħar mument li kien qed jagħti informazzjoni dwar dak il-perjodu partikolari, kien hemm perjodu ieħor sussegwenti li fuqu, George Farrugia ma kien qed jgħidilkom xejn.  

IS-SUPRETENDENT PAUL VASSALLO:  Imma trid iżżomm amment li wara dak il-perjodu kienu nbiddlu n-nies fl-Enemalta.

ONOR. JUSTYNE CARUANA:  Però George Farrugia baqa’ in the same line of business.  Naqblu?

IS-SUPRETENDENT PAUL VASSALLO:  Iva.

ONOR. JUSTYNE CARUANA:  U jien dak li qed nipprova nistaqsik; intom kontu qed taraw mill-1990 sal-2013, però George Farrugia kien qed jiddieriġikom fuq perjodu partikolari.

IS-SUPRETENDENT PAUL VASSALLO:  Ma naħsibx li kien qed jidderieġi hu.  Naħseb li kemm is-Sur Cassar kif ukoll is-Sur Gafà, l-aktar is-Sur Gafà għax kien iktar viċin, huma stużi biżżejjed li ma jħallix min jiddiriġihom.

ONOR. JUSTYNE CARUANA:  Ma jien qed nitfa’ ebda...  Għandi rispett kbir lejn l-investigaturi.

IS-SUPRETENDENT PAUL VASSALLO:  Naprezza.  George Farrugia ma kellux il-jedd jew il-wherewithal li jiddiriġina fl-investigazzjoni.

ONOR. JUSTYNE CARUANA:  Mhijiex kwestjoni ta’ jedd, però persuna li tkun qed tieħu informazzjoni mingħandha, trid u ma tridx, sa ċertu punt tkun tiddependi minnha.  Jiġifieri sa ċertu punt, inti bħala investigatur tista’ timxi abbażi tal-informazzjoni li tagħtik il-persuna li għandek quddiemek.  

IS-SUPRETENDENT PAUL VASSALLO:  Iva.  Mela ħalli npoġġiha hekk: George Farrugia wieġeb il-mistoqsijiet kollha li staqsejnih.
ONOR. JUSTYNE CARUANA:  Imma naqblu li kien marbut ma’ perjodu partikolari imma ma jkoprix il-perjodu kollu li qed tinvestigaw?  

IS-SUPRETENDENT PAUL VASSALLO:  Ħalli nipprova nfehmek.  George Farrugia wieġeb il-mistoqsijiet kollha li għamilnilu... 

ONOR. JUSTYNE CARUANA:  Però...

IS-SUPRETENDENT PAUL VASSALLO:  Le, m’hemmx però.  Jekk kien hemm mistoqsija x’tiġi magħmula, konna nistaqsuha, imma jekk ma kienx hemm mistoqsija x’nistaqsu, ma setax jirrispondi!  Mela jekk għandi informazzjoni, anke dokumenti tramite il-Mata Today, li kien kelli x’nistaqsi dwaru, staqsejt.  Wara l-2005, jekk ma kienx hemm informazzjoni li xi ħadd għamel xi ħaġa ħażina, x’mistoqsijiet stajna nagħmlu?

ONOR. JUSTYNE CARUANA:  Imma għax ma staqsejtux inti!

IS-SUPRETENDENT PAUL VASSALLO:  Ma kellna ebda informazzjoni li hemmhekk xi ħadd kien ħażin.

ONOR. JUSTYNE CARUANA:  Qed naqblu.  Li staqsejt inti, fuq perjodu speċifiku li rriżulta mill-gazzetti, eċċ, hu wieġbek.

IS-SUPRETENDENT PAUL VASSALLO:  Li staqsejtu fuq id-dokumenti, iva weġibna.

ONOR. JUSTYNE CARUANA:  Fuq perjodu ieħor, la ma kellek xejn f’idejk, ma staqsejtux, imma ma jfissirx li ma kien hemm xejn!  Għax hu lanqas qallek.

IS-SUPRETENDENT PAUL VASSALLO:  Onorevoli, naħseb li inti taf aktar minni dawn l-affarijiet għax avukata!

ONOR. JUSTYNE CARUANA:  Hawnhekk m’iniex qed neżerċita l-professjoni.

IS-SUPRETENDENT PAUL VASSALLO:  Però inti taf li jekk ma tagħmilx domandi, ma jkollokx risposta.  Jien ma kellix fuq xiex nistaqsi.  Għalija personalment ma kienx hemm fuq xiex infittex u nistaqsi.  Li kieku kien hemm konna se nagħmlu mistoqsijiet.  Li kieku xi ħadd jagħtina informazzjoni post 2005, se nerġa’ nidħol fiha.  Investigazzjoni qatt ma tista’ tingħalaq jekk hemm informazzjoni ġdida.  Jiġifieri jekk għall-argument tidħol informazzjoni ġdida, se ninvestigawha u  jekk jirriżultalna li xi ħadd gidbilna, imbagħad iwieġeb hu.

ONOR. JUSTYNE CARUANA:  Jew naqas milli jagħtik l-informazzjoni kollha.

IS-SUPRETENDENT PAUL VASSALLO:  Naħseb li wieħed irid jara l-kliem tal-maħfra kien inhu; li ma jigdibx u jgħid il-verità.  Ma naħsibx li huwa fl-interess ta’ Farrugia li joqgħod jinġieb u jintbagħat mill-Headquarters, jew iħalli xi ħaġa mdendla li tista’ tiġi skoperta...

ONOR. JUSTYNE CARUANA:  Forsi pleasures yet to come!

IS-SUPRETENDENT PAUL VASSALLO:  Jista’ jkun pleasures yet to come.  Ma nista’ qatt neskludi.  Kieku nista’ nipprevedi l-futur nagħtikom in-numri tal-lotterija!

ONOR. JUSTYNE CARUANA:  U jirbħu ħafna nies u nsolvulhom ħafna mill-problemi!

THE CHAIRMAN:  Sur Vassallo, se nagħmillek xi ftit domandi fil-qosor għax naħseb li dak li kellu jiġi mistoqsi, essenzjalment ġie mistoqsi.  Inti tiġi s-superjur tal-ispettur li disentu għadu qiegħed jieħu ħsieb dan il-file.

IS-SUPRETENDENT PAUL VASSALLO:  Iva.

THE CHAIRMAN:  Meta xehed hawnhekk l-Ispettur Gafà qal li hu ħalla minuta f’dan il-file qabel ma ġie trasferit band’oħra, u semma żewġ settijiet ta’ persuni li fil-konfront tagħhom huwa kien jemmen li kien hemm każ għall-qorti.

IS-SUPRETENDENT PAUL VASSALLO:  Kien hemm sett wieħed ta’ persuni.

THE CHAIRMAN:  Issa nispjegalek għalfejn kif qed nuża l-kliem “żewġ settijiet”.  Sett minnhom kien l-aħwa Farrugia u t-tieni kien ċertu Tim Waters, rappreżentant ta’ kumpanija taż-żejt.  Gafà qal li Waters huwa ċittadin Ingliż li ħafna drabi jkun l-Amerika, però fi kliemu stess, il-Pulizija kellhom informazzjoni fejn kellu jinstab.

IS-SUPRETENDENT PAUL VASSALLO:  Le, kellna probabilità fejn seta’ jkun.

THE CHAIRMAN:  Safejn taf int x’inhu l-istat ta’ investigazzjoni tal-Pulizija vis-à-vis din il-persuna li sallum ma tressaqx il-qorti fuq akkuża ta’ korruzzjoni?

IS-SUPRETENDENT PAUL VASSALLO:  Fuq Waters qed ngħidu?

THE CHAIRMAN:  Iva.

IS-SUPRETENDENT PAUL VASSALLO:  Safejn nafu aħna u cioè l-impressjoni li ngħatajna kienet li Waters kien qiegħed jaħdem u jgħix l-Amerka.  Ġejna mogħtija x’nifhmu minn ċertu avukat Burke, li jidhirli li huwa Amerikan, li kien lest li jiltaqa’ magħna, però mhux f’Malta.  Voldieri kien qed ipoġġi conditions fuqna u jien ma jidhirlix li għandna noqogħdu għal xi conditions.  Il-conditions tagħna huma li jiġi arrestat bħalma ġie arrestat ħaddieħor, jekk hemm bżonn jinġab Malta u jitla’ l-qorti bħalma tela’ ħaddieħor.  Fuq is-sett l-ieħor ta’ nies, qegħdin nagħmlu l-eżerċizzju wara li Ferris ħa l-file lura, qiegħed jara li għandu kollox f’postu u li m’hemmx truf, imbagħad minn hemm se jagħti konklużjoni.

THE CHAIRMAN:  Però għar-rigward ta’ dan Waters, kif taf, il-Pulizija għandha ċerti poteri li anke tuża ċerti arrest warrants għal barra minn Malta, bħall-European arrest warrant jew international arrest warrant.  Dan il-punt ġie...

IS-SUPRETENDENT PAUL VASSALLO:  Għadu ma ġiex tackled għax għad m’għandniex l-indirizz u l-lokazzjoni eżatta ta’ dan il-bniedem.  Jiġifieri jista’ jkun international arrest warrant u jista’ jkun European arrest warrant.  Il-mument li jkollna konferma aħna se nipproċedu bl-investigazzjoni tagħna.

THE CHAIRMAN:  Jekk fhimt sew, meta fil-bidu ta’ Ġunju 2013, is-Sur Gafà ġie trasferit band’oħra – u kif għedt inti stess, dan kien l-Ispettur li prinċipalment kellu l-lion’s share tal-investigazzjoni – il-files tal-investigazzjoni ġew mibgħuta x’imkien.  Jekk fhimtek sew inti għedt li bagħat għalihom...

IS-SUPRETENDENT PAUL VASSALLO:  Fit-12 ta’ April 2013 għandna recorded li l-files telgħu fl-uffiċċju tal-Kummissarju.

THE CHAIRMAN:  Dil-ġurnata fil-fatt kienet l-aħħar ġurnata ta’ John Rizzo bħala Kummissarju tal-Pulizija; għadu kemm qal dan bil-ġurament ftit tal-ħin ilu.  Għedtli li għandkom record ta’ dan?

IS-SUPRETENDENT PAUL VASSALLO:  Meta ċċekkjajna l-moviment ta’ dawn il-files jidher li telgħu fl-uffiċċju tal-Kummissarju fit-12 ta’ April 2013.  Imbagħad il-file niżel minn hemmhekk biex Gafà seta’ jagħmel minuta ta’ handover lil Ferris...

THE CHAIRMAN:  Li kien f’Ġunju.

IS-SUPRETENDENT PAUL VASSALLO:  Iva.  Imbagħad il-file reġa’ ġie ritornat fl-uffiċċju tal-Kummissarju.  Hemm disa’ volumi ta’ files; kaxxa sħiħa.

THE CHAIRMAN:  U kemm damu l-files fl-uffiċċju tal-Kummissarju?

IS-SUPRETENDENT PAUL VASSALLO:  Sa Lulju 2014.  Ferris kien lesta ċertu xogħol u wasal f’ċertu stadju fil-qorti u mar jara jekk kienx hemm bżonnhom hemm fuq ħalli jekk fil-kas ikun jista’ jniżżilhom u jkompli fuq ix-xogħol tiegħu.  Fil-fatt ħa l-file, baqa’ sejjer fuq dak li hemm outstanding, u għandu jagħtina...

THE CHAIRMAN:  U meta f’Lulju 2014 ħadhom l-Ispettur Ferris mill-uffiċju tal-Kummissarju, qed nifhem li l-Kummissarju kien inbidel?

IS-SUPRETENDENT PAUL VASSALLO:  Iva, din is-sena kien hemm tibdil bejn il-Kummissarju Peter Paul Zammit u l-Kummissarju Raymond Zammit.  F’Lulju kien dak.

THE CHAIRMAN:  Naqblu li fit-12 ta’ April 2013, il-jum meta ħa r-riedni f’idejh il-Kummissarju Peter Paul Zammit, kien bagħat għall-files fl-uffiċċju tiegħu?

IS-SUPRETENDENT PAUL VASSALLO:  Ma nistax ngħidlek li hu bagħat għall-files.  Ma nafx min bagħat għall-files fit-12 ta’ April, però il-moviment huwa datat 12 ta’ April.

THE CHAIRMAN:  Biex imorru f’liema uffiċċju?

IS-SUPRETENDENT PAUL VASSALLO:  Fl-uffiċċju tal-Kummissarju.

THE CHAIRMAN: U baqgħu hemmhekk sakemm imbagħad Gafà ta handover lil Ferris.  Qed nitkellmu fil-bidu ta’ Ġunju, 2013.

IS-SUPRETENDENT PAUL VASSALLO:  Something like that, within the first two weeks.

THE CHAIRMAN:  Imbagħad reġgħu marru fejn kienu fl-uffiċċju tal-Kummissarju Peter Paul Zammit u baqgħu hemmhekk sa Lulju ta’ din is-sena meta mbagħad inbidel il-kummissarju u sar is-Sur Ray Zammit, l-Aġent Kummissarju preżenti, tneħħew, ittieħdu, jew ġew mibgħuta – ara x’kelma trid tuża – minn hemmhekk u reġgħu marru għand l-Ispettur Ferris li issa qiegħed disentu fuq dan il-każ.  Għandek informazzjoni jew xi spjegazzjoni plawsibbli għalfejn dawn il-files għamlu 13-il xahar fl-uffiċċju tal-Kummissarju, Peter Paul Zammit?

IS-SUPRETENDENT PAUL VASSALLO:  Le, m’għandix.

THE CHAIRMAN:  Grazzi.  Min-naħa tiegħi m’għandix aktar domandi.  

L-Onor. Justyne Caruana.

ONOR. JUSTYNE CARUANA:  Intom tkellimtu fuq is-Sur Tranter mas-Sur Farrugia?

IS-SUPRETENDENT PAUL VASSALLO:  Ma nafx li tkellimna fuq Tranter ma’  Farrugia.  Fuq Tranter kien hemm file ieħor dwar l-użu tal-credit card tiegħu.  Dan illum huwa public knowledge.

ONOR. JUSTYNE CARUANA:  Aħna hawnhekk kellna kemm lis-Sur Farrugia u anke lis-Sur Tranter u s-Sur Farrugia tkellem fuq wieħed u l-ieħor tkellem fuq l-ieħor ukoll, però irriżultalna li s-Sur Tranter, at one point mar jaħdem ma’ kumpanija li b’xi  mod jew ieħor hija relatata mal-kumpanija li tagħha kien aġent George Farrugia.  X’taf tgħidilna dwar dan?  

IS-SUPRETENDENT PAUL VASSALLO:  Meta Tranter  telaq mill-Enemalta jidhirli li kien mar self-employed.

ONOR. JUSTYNE CARUANA:  Ma tafx fejn mar?

IS-SUPRETENDENT PAUL VASSALLO: M’iniex ċert.  Jista’ ikun li kien hemm kumpanija oħra in between.

ONOR. JUSTYNE CARUANA:  Is-SunPower pereżempju ma ddoqlok xejn?

IS-SUPRETENDENT PAUL VASSALLO:  PowerPlan iddoqqli u SunPower ukoll, però ma niftakarx l-informazzjoni kollha dwarha.

ONOR. JUSTYNE CARUANA:  Ma tafx pereżempju li SunPower hija sussidjarja tal-kumpanija Total?   Naqblu li George Farrugia kien rappreżentant ta’ Total?

IS-SUPRETENDENT PAUL VASSALLO:  Iva, kien rappreżentant ta’ Total, ta’ Totsa u ta’ Trafigura.  Totsa u Total huma l-istess ħaġa.  

ONOR. JUSTYNE CARUANA:  Meta kontu qed titkellmu mas-Sur Farrugia....

IS-SUPRETENDENT PAUL VASSALLO:  Jiena ma kontx preżenti jiġifieri ma nistax ngħidlek.

ONOR. JUSTYNE CARUANA:  Imma l-file rajtu, jiġifieri għandek vantaġġ fuqna żgur.
IS-SUPRETENDENT PAUL VASSALLO:  Mitt darba u elf, però m’iniex se niftakar dak kollu li hemm f’160 paġna.  

ONOR. JUSTYNE CARUANA:  Kollox sew, imma li tiftakar.  Meta kontu qed titkellmu miegħu....  Issa mhux inti hawn?

IS-SUPRETENDENT PAUL VASSALLO:  Jien ma kontx qed nitkellem ma’ George Farrugia.

ONOR. JUSTYNE CARUANA:  Jien m’iniex qed ngħid li inti, imma intom bħala investigaturi.  (Interruzzjonijiet)  Imma jekk hu ra l-file....

IS-SUPRETENDENT PAUL VASSALLO:  Jekk niftakar sew, il-kelma “SunPower” rajtha, però tgħidlix  biex  niftakar kollox bl-eżatt.

ONOR. JUSTYNE CARUANA:  U fl-istess kuntest kien hemm ukoll l-isem ta’ Tranter?

IS-SUPRETENDENT PAUL VASSALLO:  Naħseb li rajtha fid-description ta’ fiex kien involut George Farrugia jew ma’ xiex kien linked George Farrugia, però don’t hold me to that.

ONOR. JUSTYNE CARUANA:  Għandek xi informazzjoni jekk meta kien qed jiġi mistoqsi George Farrugia u ssemma s-Sur Tranter, kienx hemm xi ħaġa partikolari?

IS-SUPRETENDENT PAUL VASSALLO:  Bejniethom?

ONOR. JUSTYNE CARUANA:  Iva.

IS-SUPRETENDENT PAUL VASSALLO:  Ma niftakarx.  

ONOR. JUSTYNE CARUANA:  Is-SunPower issemmiet f’xi kuntest?

IS-SUPRETENDENT PAUL VASSALLO:  Jidhirli li ssemmiet fil-kuntest ta’ dawk l-affarijiet fiex kien involut George Farrugia jew ma’ xiex kien linked George Farrugia bħala l-pen picture tiegħu.

THE CHAIRMAN:  Il-Ministru Zammit Lewis.

ONOR. EDWARD ZAMMIT LEWIS:  Investigazzjonijiet barranin, jiġifieri barra mill-pajjiż, taqta’ dak li semmielek l-Onor. Azzopardi, jiġifieri dik il-persuna li ma tafux jekk hijiex qiegħda l-Istati Uniti jew ir-Renju Unit, kien hemm?

IS-SUPRETENDENT PAUL VASSALLO:  Min-naħa tagħna għamilna enquiries ma’ barra żgur.

ONOR. EDWARD ZAMMIT LEWIS:  Ikkonduċejtu investigazzjonijiet biex il-provi dokumentarji li ġbartu fil-kors tal-investigazzjonijiet tivverifikaw l-awtentiċità tagħhom?

IS-SUPRETENDENT PAUL VASSALLO:  Qed tpoġġini f’sitwazzjoni ftit diffiċli biex inwieġbek għaliex l-investigazzjoni għadha miftuħa se mai.  Ħalli ngħid li saru kuntatti ma’ barra, ġew skambjati dokumenti u kollegi barranin qegħdin jagħmlu xogħolhom f’pajjiżhom in kwantu ta’ dak li sar f’pajjiżhom u skambju ta’ informazzjoni jsir as and when necessary.  Jiġifieri hemmhekk nista’ inserraħlek moħħok li fejn stajna mmorru morna biex nistabilixxu dokumenti, u jidhirli li konna anke vverifikajna id-dokumenti li kien tana fil-bidu s-Sur Balzan.

ONOR. EDWARD ZAMMIT LEWIS:  L-Onor. Azzopardi semmielek id-data tat-12 ta’ April, 2013 li hija d-data li fiha bażikament inbidel il-Kummissarju tal-Pulizija mis-Sur John Rizzo għas-Sur Pietru Pawl Zammit.  Inti għedtilna bil-moviment fiżiku tal-file fl-edifiċju tal-Kummissarjat tal-Pulizija.  Wara dik id-data, l-investigazzjonijiet tkomplew?

IS-SUPRETENDENT PAUL VASSALLO:  Iktar il-Qorti tkompla dak iż-żmien.  Kellna a lot of cases in Court u ridna mmexxu fuqhom, jiġifieri stajna naħdmu b’dawk li ngħidulhom working files fejn ikollna l-informazzjoni spezzettata fuq każ partikolari, però imbagħad biex wieħed ikompli biex jara każ bħalma fadal, wieħed irid jara l-Minuti kollha bil-caveats li jista’ ikun hemm biex tara li tkopri kollox u tkun lest li tavvanza.

ONOR. EDWARD ZAMMIT LEWIS:  Però fis-sistema penali tagħna meta inti għandek każ il-Qorti u f’dan il-każ kien hemm pluralità ta’ każijiet li kienu qed jitmexxew, anke indipendentement minn xulxin, il-Pulizija Eżekuttiva tkun għadha qed tinvestiga sa ċertu punt għax inti qed ittella’ nies il-Qorti u dawn taw id-depożizzjonijiet tagħhom.  F’dan il-każ ma kienx hekk, jiġifieri ma ħarġux fatti ġodda mill-fatt li kien hemm nies li telgħu quddiem il-Qorti u ddeponew?

IS-SUPRETENDENT PAUL VASSALLO:  Le, ma jidhirlix li kien hemm xi tibdil fil-movimenti.   Safejn naf jien, il-każijiet kollha pproċedejna bihom....

ONOR. EDWARD ZAMMIT LEWIS:  M’iniex qed ngħidlek tibdil imma approfondiment.

IS-SUPRETENDENT PAUL VASSALLO:  Le m’għandix amment ta’ din il-ħaġa.  

ONOR. EDWARD ZAMMIT LEWIS: Qed nistaqsi jekk estrapolajtux provi in due course minn proċeduri ġudizzjarji oħra li kienu għaddejjin.  Se nissuġġerilek kawżi ta’  libell li kienu pendenti quddiem il-Qorti li huma konnessi mal-iskandlu taż-żejt fit-totalità tiegħu.

IS-SUPRETENDENT PAUL VASSALLO:  Le, ma jidhirlix li kien hemm xi użu ta’ dokumenti.

ONOR. EDWARD ZAMMIT LEWIS:  M’iniex qed ngħid dokumenti biss, imma provi b’mod ġenerali.

IS-SUPRETENDENT PAUL VASSALLO:  Le.  I don’t recall it.

ONOR. EDWARD ZAMMIT LEWIS:  Fil-kors tal-investigazzjonijiet rajt emails li ġew skambjati?

IS-SUPRETENDENT PAUL VASSALLO:  Emails bejn min?
ONOR. EDWARD ZAMMIT LEWIS:  Il-provi dokumentarji li ngħatawlek kemm mill-Malta Today, kemm sussegwentement il-provi li ġbartu intom fil-kors tal-investigazzjoni....

IS-SUPRETENDENT PAUL VASSALLO:  Kien hemm pereżempju emails ta’ George Farrugia.  Għal dawk qed talludi?

ONOR. EDWARD ZAMMIT LEWIS:  Iva. Inti rajthom?

IS-SUPRETENDENT PAUL VASSALLO:  Jidhirli li rajthom.  

ONOR. EDWARD ZAMMIT LEWIS:  Kien  hemm abbreviations fihom?

IS-SUPRETENDENT PAUL VASSALLO:  Naħseb hemmhekk fejn rajna “Aust” u “AG” li semmejt qabel.  

ONOR. EDWARD ZAMMIT LEWIS:  Dawn kif dħaltu fihom u kif investigajtu?

IS-SUPRETENDENT PAUL VASSALLO:  X’jiġifieri “kif dħalna fihom”?  Dawn ġew murija lil George Farrugia u ġie mitlub jispjegahom!   Kien hemm dik il-famuża  kelma “dragon”.  Ma nafx jekk poġġietux fit-trouble band’oħra!  Hemmhekk ma ngħatax  maħfra żgur!

ONOR. EDWARD ZAMMIT LEWIS:  Xi spjegazzjoni tak fuq “dragon”?

IS-SUPRETENDENT PAUL VASSALLO:  “Dragon” qal li hija s-sinjura tiegħu.  Hemmhekk żgur ma ngħatax maħfra!

ONOR. JUSTYNE CARUANA:  Imma f’liema kuntest semma lis-sinjura?

IS-SUPRETENDENT PAUL VASSALLO:  Semmiha fis-sens li qal li kien xtara xi djamant meta kien qed jivjaġġa fl-Afrika t’Isfel u  kien qed jitkellem ma’ persuna u la naf jekk ġiex mistoqsi “Did the dragon like the diamond?” u lanqas jekk hu qalx “The dragon liked the diamond”.   Jiġifieri ma nafx jekk kenitx mistqosija jew statement.
ONOR. JUSTYNE CARUANA:  Inti taf li xtrah dan id-djamant jew kienx f’idejh?

IS-SUPRETENDENT PAUL VASSALLO:  Ta rigal ta’ djamant lil martu.

ONOR. JUSTYNE CARUANA:  Imma l-provenjenza ta’ kif ġie u ma ġiex...

IS-SUPRETENDENT PAUL VASSALLO:  Dik ma nafhiex.

ONOR. EDWARD ZAMMIT LEWIS:  Apparti l-kelma “dragon” li abbinaha mal-mara tiegħu, kien hemm abbreviations oħra u jekk iva, takom spjegazzjoni plawsibbli u fil-kas x’inhi?

IS-SUPRETENDENT PAUL VASSALLO:  Kien hemm “AG”, “Aust” u jekk m’iniex sejjer żball issemma “the big one”, però jidhirli li kien wieġeb għal kull mistoqsija li għamilnilu u dejjem spjega min kienu.

ONOR. EDWARD ZAMMIT LEWIS:  Għal dawn li għadek kemm semmejt, tista’ tgħidilna waħda waħda, xi spjegazzjonijiet takom?

IS-SUPRETENDENT PAUL VASSALLO:  “Aust” u “AG” huma Austin Gatt, “the big one” jidhirli li kien qed jalludi għal Austin Gatt ukoll, però m’iniex ċert hemmhekk.  Fil-kuntest, jista’ ikun jew il-big one kien tal-Enemalta jew hu, imma rrid nara l-email biex niftakar għax wieħed irid jara fuqhiex kienu qegħdin jitkellmu dak il-ħin.  Jien ma kontx preżenti biex nistaqsih dwar l-abbreviations.  Lil min kien qed jagħmel id-debriefing trid staqsi dwar l-abbreviations.  

THE CHAIRMAN:  Jiġifieri inti qed tgħid li ma kontx preżenti għal dak id-debriefing.  Meta kellimtu lil Austin Gatt, inti kont preżenti?

IS-SUPRETENDENT PAUL VASSALLO:  Le, ma kontx preżenti.

THE CHAIRMAN:  Jiġifieri you’re not aware ta’ x’wieġeb Austin Gatt.

IS-SUPRETENDENT PAUL VASSALLO:  Le, m’iniex aware.  
THE CHAIRMAN:  Inti taf biss x’qal George Farrugia.

IS-SUPRETENDENT PAUL VASSALLO:  U nafu from the paperwork.

THE CHAIRMAN:  Jiġifieri tafu mill-paperwork u mhux għax kont preżenti.

ONOR. JUSTYNE CARUANA:  Supretendent, se nikkwotalek x’kien qal l-Onor. Bonnici f’waħda mis-seduti. Huwa kien qed nikkwota minn email datata 29 ta’ April, 2005 indirizzata lil Olivier de Richemont mingħand is-Sur George Farrugia fejn qallu hekk: 

““Hi Oliver.  I know I am too nice.  We have to send them confirmation about this.  Re payments. Did not receive anything yet.  Re the big one.  I need it desperately as cannot do what I have to do.  Please do it or I will be in deep S.... Thanks for your understanding and give me a reason to tell you that you are too nice. Thanks. George”.

IS-SUPRETENDENT PAUL VASSALLO:  Tinsiex li jien ma kontx preżenti, jiġifieri jekk qed niftakar, qed niftakar minn dak li rajt mitlub.

ONOR. JUSTYNE CARUANA:  Imma inti għandek memorja tajba, anke l-Qorti dejjem hekk kellek!

IS-SUPRETENDENT PAUL VASSALLO:  Niċċekkja rrid.  Hawnhekk qiegħed bil-ġurament u ma nixtieq li niżvija lil ħadd għax mhijiex l-intenzjoni tiegħi li nagħmel hekk.  

ONOR. JUSTYNE CARUANA:  Però qed nirriferuk għal din.

IS-SUPRETENDENT PAUL VASSALLO:  I’m relying a lot on memory.  I would like to check it.  

ONOR. JUSTYNE CARUANA:  Jekk jogħġbok.  

THE CHAIRMAN:  Ħalli nara jekk iniex qed nifhem sew.  Jiġifieri tiftakrek taqraha....
IS-SUPRETENDENT PAUL VASSALLO:  Niftakar ir-riferenza u niftakar li ssemmiet din l-email, imma ma nafx għalxiex kienet ir-riferenza tal-“big one”.

THE CHAIRMAN:  Ma jimpurtax, tista’ tivverifika.  Però ma kontx preżenti fiżikament għal meta saret l-interrogazzjoni ma’ Farrugia u lanqas meta ġie mistoqsi lil dak iż-żmien Ministru Austin Gatt.

IS-SUPRETENDENT PAUL VASSALLO:  Le, għall-interview ta’ Austin Gatt żgur li ma kontx preżenti.

THE CHAIRMAN:  U ma tafx x’ħareġ minn dak l-interrogatorju.

IS-SUPRETENDENT PAUL VASSALLO:  Le,  ma nafx.  Jekk trid, naqra l-file u ngħidlek, imma min kien preżenti jista’ jgħid.  

THE CHAIRMAN:  Imma ma tafx għax ma kontx preżenti mhux għax insejt.

IS-SUPRETENDENT PAUL VASSALLO:  Le, ma kontx preżenti.

THE CHAIRMAN:  Il-Ministru Zammit Lewis.

ONOR. EDWARD ZAMMIT LEWIS:  Jien nixtieq li għal kull bon fini nissospendu l-eżami tax-xhud.  

THE CHAIRMAN:  Mela għal-lum nieqfu hawnhekk.  Grazzi ħafna, Sur Vassallo.  Probabbilment id-data li jmiss ikun fil-bidu ta’ Jannar, però ovvjament tkun ikkuntattjat in due course mill-iskrivana. Grazzi ħafna u buon lavoro.  
Wara li kkonsultajt mal-Membri tal-Kumitat jidher li sakemm ma jinqala’ xejn il-laqgħa li jmiss tkun fit-12 ta’ Jannar, però jekk naraw li hemm bżonn, nagħmluha l-ġimgħa ta’ wara; ma tkunx waqgħet id-dinja.   Dakinhar neżawrixxu lis-Supretendent Vassallo u min-naħa tagħha qed nintrabtu li dakinhar intellgħu xhud indikat mil-lista tal-Oppożizzjoni.  Nirringrazzjakom. 

Fid-8:37p.m. il-Kumitat aġġorna.

